
Фантастика  тарихы мен теориясын тұңғыш негіздеуші
Қазақ әдебиетінде фантастиканы алғашқы зерттеушілерінің бірі – Абдул-Хамид Мархабаев. Ол осы салады бірінші болып “Қазақ әдебиетіндегі фантастиканың қалыптасу жолдары мен даму тенденциялары” деп аталатын кандидаттық диссертация қорғады, ал докторлық  диссертациясының тақырыбын  қазақ әдебиетіндегі фантастика поэтикасы проблемасына арнады.  Демек ол фантастика жанрында басты да негізгі  еңбек сіңірген оқымысты дәрежесінде мойындаларына күдік тумаса керек. 
 «Қазақ қиялының «жүріс – тұрыстары» фантастика жанры: тарих және теория» оқу құралының алғы сөзінде Мархабаев жайлы,  ҚР ҰҒА-сының академигі, филология ғылымдарының докторы, профессор З. Қабдоловтың  былай деп жазғаны бар: «Ол өткен ғасырдың 60-шы жылдарында әдебиетімізге екпіндей енген жас қиялгер-жазушылар легінің ең алдыңғы шебінен табылған-ды. Және тек қана көркем шығармалар жазумен шектеліп қалмай, біз үшін “тұмса жанр” – фантастиканың  тарихы мен теориясын қарастыра бастады. Сонымен қатар қазақ жазба әдебиетіндегі фантастиканың даму дәуірлерін де бірінші боп жіктеген – Мархабаев. Қазақ әдебиетінің күллі туу, қалыптасу, даму процестерімен байланыстыра, сабақтастыра отырып, жеке фантастиканың жүріп келе  жатқан творчестволық жолын кезең-кезеңге бөлгені де талас тудырмауы тиіс. Бұл – дегеніңіз өзінен кейінгі фантастикатанушылар үшін бағдаршам болар деген сөз».[1]
«Қазақ қиялының «жүріс – тұрыстары» фантастика жанры: тарих және теория» оқу құралында: «Болашақты сөз қылмас бұрын, өткен өміріміздің, жүздеген жылдардың дәлелі – ертегілер болмақ екені даусыз. Сонымен бірге, жалпы әдебиеттегі фантастика жанры хақында сөз қозғау үшін ең алдымен сол ертегілер, әсіресе, қиял-ғажайып ертегілер турасында, оның күллі кез келген халық атаулының бәріне жасаған игілікті ықпалы турасында, керек десеңіз, гомо сапиенс – саналы адам дәрежесіне жетуге бірден-бір қамшы сол ертегілер турасында сөз қозғаймыз. Өйткені, тек маман-фольклоршылар ғана емес, беделді бір анықтамалық растайтындай, «қиял-ғажайып ертегілер – халық прозасының ең көне жанрының бірі... Қиял-ғажайып ертегілерде алғашқы қауымдық қоғамдағы адам баласының арманы қиял-ғажайып бейнедегі образдар арқылы беріледі» [2], деген тұжырымдамалар бар. 

Қазіргі заманғы техниканың бәрі дерлік бұрынғы қиял-ғажайып ертегілерінде, батырлар жырларында, қысқасы күллі ауызекі әдебиетте әртүрлі дәрежеде қылаң беріп кетеді. Ал, соның бір мысалы   – жұпынылау, қарадүрсіндеу болса дағы, баяғы ертегінің көрегені қазіргі теледидар сияқты. Адам образын жолбастар меже ғып алдына қойып алғанымен, халық творчествосы «адамзат протезі – жер асты темір жолы, көтергіш кран мен автомобиль» тәрізді тұрмыс қажетіне керекті бұйымдарды да көз шарасынан аулақ қалдырмағанын қиял-ғажайып ертегілердің басым көпшілігінен-ақ көреміз. «Ұшар ханның баласы», «Көкжан батыр мен айдаһар», «Тотан батыр» іспетті толып жатқан ертегілер осы пікірімізге толық дәлел бола алады деп көрсетеді автор.
Сонымен қатар, профессор Б. Кенжебаевтың: «Ертегі деген нәрсе халықтың әлеуметтік-қоғамдық тұрмыс-тіршілігінің жемісі, нәтижесі. Сондықтан да әр халықтың тарихтық, экономикалық-әлеуметтік дамуы дәрежесіне, соған сәйкес мәдениетінің салт-санасының дәрежесіне лайықты болады. Оларда азды-көпті сол өзін жасаған жағдайдың ізі, ен-таңбасы болады» [3],– деген тұжырымдауын еске алсақ, қазақ халқы ежелгі бастан-ақ асқақ арманның иесі болғанын  білеміз. В.Г. Белинскийдің: «Батыстан шыққан ертегілерде рыцарьлық сипат бар дағы, шығыс ертегілерінде фантастикалық қасиет басым жатса керек», деген пайымдауыда пікірімізді шыңдай түседі.
Осыдан ата-бабамыз творчествосы ауыздан-құлаққа таратып жүрген арман, қиялына автордың басты көңіл бөлгенін дәлелдейді. Сол қиялдардың көбі орындалғаны бізге мәлім және қадірі біз үшін артық дегенге қосылуға тұрарлық. Бірақ,  қазақтың ғасырлардан  ғасырларға  жалғасып келе жатқан ертегілері бар. Әрине, қазір қазақ ертегілерінің барлығын табу мүмкін емес.  Сондықтан,  ертегілерге көбі ел аузында. Сол ертегілерді, қазақтың әдемі қияли аңыздарын,  шыншыл ертегілер, күлдіргі ертегілер,  аңыз ертегілер деп  бізден бұрынғы  зерттеушілер жіктеп-жіліктеп берген  барлық ертегіні  жинау мүмкін емес те шығар. Бірақ,  талпынып көруге бел байласақ, «нұр үстіне, нұр болар ма еді» деген ойда келеді.

Қазақ халқы аңыздарға көбірек үміт артқан және оны түсіне білген. Ұрпақтан-ұрпаққа қалдырған. Сол баяғы ертегілерден біздің дәуірімізге жеткен.  Оған әдебиетіміздің тарихы көптеген дәлел берген. Осындай дәйектемелерді Мархабаевтың оқу құралынан көре аламыз. 
Н.Г. Чернышевский «Өмірдің өнерге эстетикалық қатысы» тақырыпты диссертациясында осы турасында «...Қиял бізді өмірде жұтаң болғанымызда ғана билеп алады... Төбемізде жақсы үй түгіл, тіпті жеркепе жоқ кезде қиял өзінің аспанмен тілдескен ақордасын салады... Өмірдегі күйкі тірлік – фантазиядағы өмір бұлағы»[4] дегенді. Мұнда ұлы ойшылдың жоқшылықтан зардап шеккендігін айта келе, келешек жастарға тәлім-тәрбиесі берудегі маңызы зор. Сондай-ақ, «қиял» атты күш арқылы үмітімізді үзбеуге болады деген ой келеді. 
Профессор Мархабаев: «Қиял бір орында тұрмайды, ол әрдайым таралып кетуі ғажайып емес.  Яғни, қиял аңыздар, ертегілер тегін жоққа шығара алмаймыз. Ол әлі де жүзеге асады. Әрине, ертегінің бәрін шындық дей алмаймыз», [5] – деп тұжырымдамалар бере келе, ғалым В.Я. Пропптың айтқанын желеу тұтады. Фольклор зерттеуші белді оқымыстылардың бірі: «Ертегі ешқашан нағыз шындыққа баланып көрген емес: ертегі – үстеме, ол тек қана ойдан шығарылғанымен әдемі. Алайда өзінің арман, қиялшылдығына қарамастан, ертегі халықтың асқақ өмір идеалын паш етеді» [6]. Сонымен бірге, М. Горькийдің мына бір дәйектемелері келтіріледі: «Ішінде шындық кездеспейтін қиял жоқ, шындық пен тілек: аңнан адам әлсізірек – демек, адамға аңнан күшті болу керек; алып аңдар аспандағы құсты ұстай алмайды, осының ақырында ұшу, жермен шапшаң жүру – «желмая етік», «ұшқыр кілем» т.с.с. армандалды... Ертегі гипотезаның прототипі іспеттес» [7]  деп көрсеткен.

Фантаст, зерттеуші: «Бір ескеретін жәйт – біз «ертегі – тұтасымен шындық» деген пікір айтудан аулақпыз» дей келе, ғалым В.Я. Пропптың айтқанын желеу тұтуға болады. Фольклор зерттеуші белді оқымыстылардың бірі: «Ертегі ешқашан нағыз шындыққа баланып көрген емес: ертегі – үстеме, ол тек қана ойдан шығарылғанымен әдемі. Алайда өзінің арман, қиялшылдығына қарамастан, ертегі халықтың асқақ өмір идеалын паш етеді» деген тұжырымына мысал келтіреді.
Жоғарыда айтылған ойлар, Мархабаевтың қиял-ғажайып ертегілерге деген тұжырымдарының бір бөлігі. Ғалым қазақ ертегілерін зерттеу үстінде бұдан да көп  жемісті жұмыстар жасауда. 

Тек ғылыми-теориялық жұмыстар жүргізу барысында келе, зерттеуші ылғи да жинақы дәйектеме жасайды.  Еңбектерінде әр уақытта фантастикатанушылардың, қиялгер-жазушылардың өздерінің немесе жанр турасында пікір білдірген іргелі ғылымын жасаушы оқымыстылардың пікірлерін дәлел ретінде пайымдап отырады. Біз бұдан нәтиже жасасақ, профессор Мархабаев осы жанрдың әлеуметтік фантастика және ғылыми фантастика салаларын қалыптастырып, тұжырымдады дей аламыз. Қиял-ғажайып ертегінің өмірге жанасымы жөніндегі пікірге қосыламыз.

